Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆ ԿՈՂՄԻՑ  ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՇՐՋԱՆԱՌՎՈՂ ՔԱՂԱՔԱՑԻԱԿԱՆ ԵՎ ԾԱՌԱՅՈՂԱԿԱՆ ԶԵՆՔԵՐԻ ՀԱՇՎԱՌՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ
	                                                      ՀՀ վարչապետի աշխատակազմի իրավաբանական վարչություն
	                06․04․2023թ․

	
	       N 02/10․36/11744-2023

	      Նախագծով հաստատվող հավելվածի 14-րդ կետի համաձայն՝ օտարերկրյա քաղաքացիների կողմից ձեռք բերված զենքն էլեկտրոնային շտեմարանում և թղթային տարբերակով չի հաշվառվում։ Մինչդեռ, առաջարկվող կարգավորումը համադրելի չէ «Զենքի շրջանառության կարգավորման մասին» օրենքի 31-րդ հոդվածի 4-րդ մասի հետ, ըստ որի՝ ՀՀ-ում շրջանառվող քաղաքացիական և ծառայողական բոլոր զենքերը ենթակա են հաշվառման ՀՀ ոստիկանությունում` քաղաքացիական և ծառայողական զենքերի հաշվառման միասնական էլեկտրոնային շտեմարանում և թղթային տարբերակով, որոնց կարգը սահմանում է Կառավարությունը:

	Ընդունվել է։



	                                                      ՀՀ վարչապետի աշխատակազմի պետաիրավական վարչություն
	                06․04․2023թ․

	
	         N 02/10․36/11744-2023

	   1. Նախագծով սահմանվում է Հայաստանի Հանրապետությունում շրջանառվող քաղաքացիական և ծառայողական զենքերի հաշվառման կարգը, սակայն պետք է նկատել, որ նախագծի ուժի մեջ մտնելու դրությամբ գործողության մեջ է լինելու նաև Կառավարության 1999 թվականի հոկտեմբերի 26-ի թիվ 673 որոշումը: Հիշյալ որոշմամբ, ի թիվս այլնի, կարգավորվում է նաև զենքի (այդ թվում՝ անկախ զենքի ձևից, տեսակից, մոդելից ու ներկրման աղբյուրներից) և դրա փամփուշտների հաշվառման հարցերը: Ուստի, պարզ չէ, թե նախագծի ուժի մեջ մտնելուց հետո քննարկվող երկու որոշումներից որն է համարվելու համապատասխան զենքերի հաշվառմանը վերաբերող հարցերը կարգավորող ակտ: 

   2. Նախագծի հավելվածի (այսուհետ՝ հավելված) 3-րդ կետի 1-ին ենթակետով, ըստ էության, ենթաօրենսդրական ակտով Ներքին գործերի նախարարին վերապահվում է նորմատիվ բնույթի ակտ ընդունելու լիազորություն, ինչն անհամատեղելի է Սահմանադրության 6-րդ հոդվածի 2-րդ մասի հետ:

3. Հավելվածի 12-րդ կետով սահմանվում է՝ զենք ձեռք բերելու իրավունք ունեցող իրավաբանական անձինք զենքի և դրա փամփուշտների փոխադրման ու օգտագործման հետ կապված բոլոր գործողությունները պարտավոր են իրականացնել միայն զենք պահելու և օգտագործելու թույլատրող փաստաթղթի առկայության դեպքում, ինչպես նաև զենքի և դրա փամփուշտների հաշվառում իրականացնել զենքի հաշվառման մատյաններում, որոնց վարման ձևն ու կարգը սահմանում է Հայաստանի Հանրապետության ոստիկանությունը: 

    Պետք է նախ նկատել, որ նախագծի կարգավորման առարկան, այն է՝ համապատասխան զենքերի հաշվառման կարգը, չի կարող կլանել նաև զենքի և դրա փամփուշտների փոխադրման, օգտագործման հետ կապված հարաբերությունների կարգավորումը, որպիսի պարագայում ստացվում է, որ քննարկվող կարգավորումը դուրս է նախագծի ընդունման լիազորող նորմի սահմաններից: 

     Բացի այդ, հարկ է նշել, որ Սահմանադրության 39-րդ հոդվածի համատեքստում մասնավոր սուբյեկտների վրա նման ակտով պարտականություն դնելու իրավաչափությունը խնդրահարույց է: 

 4. Միևնույն ժամանակ, կարելի է նկատել, որ նույն դրույթով Ոստիկանությանը վերապահվում է նորմատիվ բնույթի ակտ ընդունելու լիազորություն, ինչը հակասում է Սահմանադրության 6-րդ հոդվածի 2-րդ մասի պահանջներին: 


	1․ Ընդունվել ի գիտություն։
Ներկայումս  շրջանառվում  է  «Զենքը պահելու պայմաններին և կրելու կարգին վերաբերող պահանջները, զենքի հավաքածու կազմելու և զենքի հավաքածու ցուցադրելու կանոնները, վաճառքի, փոխանցելու, ձեռք բերելու, ցուցադրելու, պահելու և փոխադրելու կարգը, և զենքի անվանացանկը սահմանելու, ինչպես նաև Հայաստանի Հանրապետության կառավարության 1999 թվականի հոկտեմբերի 26-ի  թիվ  673 որոշումն ուժը կորցրած ճանաչելու մասին» ՀՀ կառավարության որոշման նախագիծ։ 
2․  Ընդունվել Է։
3․ Ընդունվել Է։

4․ Ընդունվել է։
 

	1.    Արդարադատության նախարարություն
	20․03․2023թ. 

	
	         N /27․2/13739-2023

	1. Նախագծի 1-ին կետով հաստատված հավելվածի (այսուհետ՝ Հավելված) 4-րդ կետի 2-րդ ենթակետի համաձայն՝ իրավաբանական անձանց պատկանող զենքերի թղթային հաշվառման համար ներառվող տեղեկությունները ի թիվս այլնի պետք է պարունակեն նաև զենք և փամփուշտներ պահելու և օգտագործելու թույլտվության պատճենը: Այս առումով անհրաժեշտ է նկատի ունենալ, որ «Զենքի շրջանառության կարգավորման մասին» օրենքի (այսուհետ՝ Օրենք) 11-րդ հոդվածի 2-րդ մասում հստակ թվարկված են իրավաբանական անձանց տրվող թույլտվությունները, որոնց ուսումնասիրությունից պարզ է դառնում, որ «փամփուշտներ պահելու և օգտագործելու» թույլտվություն նախատեսված չէ, ուստի պարզ չէ, թե ինչպես պետք է ներկայացվի նշված թույլտվությունը: Վերոնշվածի համատեքստում անհրաժեշտ է վերանայել նաև նույն կետի 3-րդ ենթակետի և 12-րդ կետի կարգավորումները: 

     2. Հավելվածի 14-րդ կետի համաձայն՝ օտարերկրյա քաղաքացիների կողմից ձեռք բերված զենքն էլեկտրոնային շտեմարանում և թղթային տարբերակով չի հաշվառվում։ Այս առումով պարզ չէ, թե ինչով է պայմանավորված նման կարգավորման նախատեսումը այն պարագայում, երբ նախագծի ընդունման համար լիազորող նորմ հանդիսացող Օրենքի 31-րդ հոդվածի 4-րդ մասի համաձայն՝ Կառավարությունը պետք է սահմանի Հայաստանի Հանրապետությունում շրջանառվող քաղաքացիական և ծառայողական զենքերի հաշվառման կարգը և որևէ բացառություն չի նախատեսում օտարերկրյա քաղաքացիների համար: Նշված կարգավորմանը անդրադարձ չի կատարվել նաև նախագծին կից ներկայացված հիմնավորման մեջ, ուստի գտնում ենք, որ Հավելվածի 14-րդ կետը խնդրահարույց է:

	1․ Ընդունվել է ։
2․ Ընդունվել Է։


	1.    Հակակոռուպցիոն կոմիտե
	09․02․2023թ. 

	
	         N 18-1035-23

	1.  «Զենքի շրջանառության կարգավորման մասին» օրենքի այսուհետ՝ Օրենք 31-րդ հոդվածի 4-րդ մասով նախատեսում է, որ Հայաստանի Հանրապետությունում շրջանառվող քաղաքացիական և ծառայողական բոլոր զենքերը ենթակա են հաշվառման Հայաստանի Հանրապետության ոստիկանությունում` քաղաքացիական և ծառայողական զենքերի հաշվառման միասնական էլեկտրոնային շտեմարանում և թղթային տարբերակով, որոնց կարգը սահմանում է Կառավարությունը: Նշված նորմի բովանդակային վերլուծությունից հասկանում ենք, որ քաղաքացիական և ծառայողական զենքերի հաշվառման հետ կապ ունեցող բոլոր իրավասու սուբյեկտների համար նախատեսվում է միասնական հաշվառման կարգ։ 

Վերոնշյալ նորմի հիման վրա մշակված «Քաղաքացիական և ծառայողական զենքերի հաշվառման կարգը սահմանելու մասին» ՀՀ կառավարության որոշման նախագծի այսուհետ՝ Նախագիծ 10-րդ կետով սահմանվում է, որ պետական ռազմականացված կազմակերպությունները պարտավոր են քաղաքացիական և ծառայողական զենքը և դրա փամփուշտները հաշվառել սահմանված նմուշի փաստաթղթերի հիման վրա, որոնց վարման ցանկը, ձևն ու կարգը որոշվում են համապատասխան պետական ռազմականացված կազմակերպությունների նորմատիվ իրավական ակտերով։ 

Օրենքի 31-րդ հոդվածի 4-րդ մասի վերլուծությունից ենթադրելի է, որ Կառավարության որոշմամբ պետք է լինի հաշվառման միասնական կարգ բոլոր իրավասու սուբյեկտների փաստաթղթային տարբերակների համար, որն իր մեջ պետք է ընդգրկի վարման ցանկը, ձևն ու կարգը։ Ուստի առաջարկում ենք, որ Նախագծով նախատեսվեն նաև պետական ռազմականացված կազմակերպությունների կողմից հաշվառման գործընթացի կազմակերպման համապատասխան ընթացակարգը, ընդհանուր ուղենիշները, ձևաթղթերի օրինակելի ձևերը,  որոնց հիման վրա կիրականացվի  փաստաթղթային հաշվառման ողջ գործընթացը։ 


	 Ընդունվել է մասամբ։ 
«Զենքի շրջանառության կարգավորման մասին» օրենքի 5-րդ հոդվածի 9-րդ մասով նախատեսված է, որ պետական ռազմականացված կազմակերպություններում ծառայողական զենքի շրջանառության կարգը սահմանում է Կառավարությունը:

Հակասություններից խուսափելու համար նախագծի 10-րդ կետը հանվել է։ 
Միաժամանակ, առանձին նախագծով նախատեսվում է կարգավորել պետական ռազմականացված կազմակերպությունների զենքի հաշվառման կարգը։


	                                                      2․  Քննչական կոմիտե
	                09․02․2023թ․


	
	           N 01/22/37277-2023

	   Առաջարկություններ և դիտողություններ չկան։

	

	                                                     3.    Պաշտպանության նախարարություն 

	09.02․2023թ. 

	
	N ՊՆ/510/674-2023

	 Առաջարկում ենք նախագծի վերնագրում, 1-ին կետում և հավելվածի վերնագրում «Քաղաքացիական» բառից առաջ լրացնել «Հայաստանի Հանրապետությունում շրջանառվող» բառերը, իսկ հավելվածի 1-ին կետում «Հանրապետությունում» բառից հետո լրացնել «շրջանառվող» բառը՝ հիմք ընդունելով «Զենքի շրջանառության կարգավորման մասին» օրենքի 31-րդ հոդվածի 4-րդ մասի կարգավորումը:


	Ընդունվել է։

	4. Պետական եկամուտների կոմիտե
	10.02․2023թ. 

	
	N /01/11-1/8458-2023

	Նախագծով նախատեսվում է սահմանել քաղաքացիական և ծառայողական զենքերի հաշվառման կարգ, որի լիազորող նորմ է հանդիսանում Նախագծի նախաբանում նշված «Զենքի շրջանառության կարգավորման մասին» ՀՀ օրենքի     31-րդ հոդվածի 4-րդ մասը:

Վերոգրյալի կապակցությամբ հարկ ենք համարում նշել, որ «Զենքի շրջանառության կարգավորման մասին» ՀՀ օրենքն ուժի մեջ է մտնում 28.04.2023թ.:
Ելնելով վերոգրյալից և հաշվի առնելով այն հանգամանքը, որ Նախագծի ընդունման համար իրավական հիմք հանդիսացող վկայակոչված իրավական ակտն ուժի մեջ է մտնում 28.04.2023թ.` առաջարկում ենք Նախագծի 2-րդ կետով նախատեսված ուժի մեջ մտնելու վերաբերյալ դրույթը համապատասխանեցնել վերոնշյալ իրավական ակտի ուժի մեջ մտնելու վերաբերյալ դրույթներին:

	Ընդունվել է։


	                                               5. Բարձրագույն դատական խորհուրդ
	14․02․2023թ. 

	
	         N ԴԴ/207-23

	    1․ Առաջարկություններ չկան։

	              

	                                            6. Բարձր տեխնոլոգիական արդյունաբերության նախարարություն
	14․02․2023թ. 

	
	         N 01/17․1/1145-2023

	    Նախագծի հավելվածի 3-րդ և 4-րդ կետերով նախատեսված են քաղաքացիական և ծառայողական զենքերը թղթային և էլեկտրոնային եղանակներով հաշվառման համար պահանջվող տեղեկությունները: Թղթային եղանակով հաշվառման համար պահանջվող որոշ տեղեկություններ ներառված չեն էլեկտրոնային հաշվառման համար ներառվող տեղեկություններում, մասնավորապես՝ հավելվածի 3-րդ կետի 6-րդ ենթակետով պահանջվում է թղթային եղանակով հաշվառման դեպքում դիմումին կցել  նաև պետական տուրքի վճարման անդորրագիրը (անդորրագրերը)` «Պետական տուրքի մասին» օրենքով սահմանված կարգով և չափով, ինչը, որպես պահանջ նախատեսված չէ էլեկտրոնային եղանակով հաշվառման համար: Ելնելով նշվածից գտնում ենք, որ վերոնշյալ կետերով սահմանված կարգավորումները վերանայման կարիք ունեն:

	Չի ընդունվել։ 
Քաղաքացիների կողմից զենք ձեռք բերելու թույլտվություն ստանալու համար անհրաժեշտ փաստաթղթերի ցանկը թվարկված է «Զենքի շրջանառության կարգավորման մասին» օրենքի 11-րդ հոդվածի 11-րդ մասում, որով էլ ոստիկանությունում իրականացվում է ֆիզիկական անձանց պատկանող զենքերի հաշվառումը։ Մինչդեռ ոստիկանության կողմից էլեկտրոնային հաշվառումը իրականացվում է արդեն իսկ ձեռք բերելու, պահելու և կրելու թույլտվություն  ստացած քաղաքացիների տվյալների հիման վրա, որում պետական տուրքի անդորրագրի վերաբերյալ տեղեկատվության ներառելը նպատակահարմար չէ։
Բացի այդ, էլեկտրոնային հաշվառման նպատակն է զենքի նույնականացումը, անձի նույնականացումը և հետախուզման մեջ գտնվելու պարզումը։
          

	7. Էկոնոմիկայի նախարարություն
	14․02․2023թ. 

	
	         N 01/2514-2023

	1.     Նախագծի 2-րդ կետում «հրապարակման օրվան հաջորդող օրը» բառերը փոխարինել «հրապարակմանը հաջորդող օրվանից» բառերով՝ համաձայն «Նորմատիվ իրավական ակտերի մասին» օրենքի,

2. Նախագծի Հավելվածի 1-ին կետում «սահմանվում են» բառերը փոխարինել «կարգավորվում են» բառերով, քանի որ իրավական ակտը ոչ թե սահմանում, այլ կարգավորում է որոշակի բնագավառի հարաբերություններ,

3. Հավելվածի 12-րդ կետի համաձայն զենքի հաշվառման մատյանների վարման ձևը և կարգը սահմանում է ՀՀ ոստիկանությունը, մինչդեռ ՀՀ Սահմանադրության 6-րդ հոդվածի համաձայն ենթաօրենսդրական ակտ ընդունելու լիազորություն տրվում է միայն օրենքով։ Այդ առումով նշված կարգը պետք է սահմանվի սույն իրավական ակտով։


	   1․    Չի ընդունվել։

Նախագծի 2-րդ կետով ուժի մեջ մտնելու ժամկետը համապատասխանացվել է «Զենքի շրջանառության կարգավորման մասին» օրենքի ուժի մեջ մտնելու ժամկետին։ 
2․ Ընդունվել է։
3․ Ընդունվել է։ 




	                                          8. Տարածքայի կառավարման և ենթակառուցվածքների նախարարություն
	14․02․2023թ. 

	
	         N ԳՍ//4108-2023

	 1. Նախագծի 1-ին կետում «Հաստատել» բառը առաջարկում ենք փոխարինել «Սահմանել» բառով՝ համապատասխանեցնելով «Զենքի շրջանառության կարգավորման մասին» օրենքի (այսուհետ՝ Օրենք) 31-րդ հոդվածի 4-րդ մասին։
2. Օրենքի 31-րդ հոդվածի 4-րդ մասի համաձայն՝ Հայաստանի Հանրապետությունում շրջանառվող քաղաքացիական և ծառայողական բոլոր զենքերը ենթակա են հաշվառման Հայաստանի Հանրապետության ոստիկանությունում` քաղաքացիական և ծառայողական զենքերի հաշվառման միասնական էլեկտրոնային շտեմարանում և թղթային տարբերակով, որոնց կարգը սահմանում է Կառավարությունը: Հետևապես՝ հստակեցման կարիք ունի Նախագծի հավելվածի 1-ին կետով նախատեսված իրավահարաբերությունների կարգավորման շրջանակը։

3. Նախագծի հավելվածի 3-րդ կետի 1-ին ենթակետի և 4-րդ կետի համարակալումը առաջարկում ենք համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված պահանջներին։

4. Առաջարկում ենք հստակեցնել, թե ում կողմից և ինչ իրավական ակտով է սահմանված Նախագծի հավելվածի 3-րդ կետի 1-ին ենթակետով նախատեսված դիմումի ձևը։
5. Նախագծի հավելվածի 11-րդ և 13-րդ կետերում հստակեցման կարիք ունի «թույլտվության օրենքով սահմանված ժամկետ» արտահայտությունը. եթե խոսքը Օրենքի 11-րդ հոդվածով նախատեսված ժամկետների մասին է, ապա առաջարկվում է «օրենքով սահմանված» բառից հետո լրացնել «գործողության» բառը:
	  1․ Ընդունվել է։
2․ Ընդունվել է։
3․ Ընդունվել է։ 

4․ Ընդունվել է։ 

5․ Ընդունվել է։

	9. Ազգային անվտանգության ծառայություն
	14․02․2023թ. 

	
	         N 11/266

	1․    Հավելվածի 3-րդ և 4-րդ կետերով նախատեսվող՝ հաշվառման համար ներառող տեղեկությունները վերաբերելի են միայն ֆիզիկական անձանց, մինչդեռ քաղաքացիական և ծառայողական զենքեր կարող են տրվել նաև իրավաբանական անձանց։ Ոստի անհրաժեշտ է սահմանել նաև իրավաբանական անձանց վերաբերյալ հաշվառման ենթակահամապատասխան տեղեկությունների շրջանակը։

2․   10-րդ կետից հանել «նորմատիվ» բառը։
	  1․ Ընդունվել է։
2․  Ընդունվել է։



	                                                   10․  Ֆինանսների նախարարություն
	                15․02․2023թ․

	
	           N 01/11-1/2565-2023

	1.    Առաջարկում ենք նախագծի 2-րդ կետով նախատեսված ուժի մեջ մտնելու ժամկետը համապասխանեցնել «Զենքի շրջանառության կարգավորման մասին»  օրենքի ուժի մեջ մտնելու ժամկետին, քանի որ նախագծի ներկայացումը պայմանավորված է «Զենքի շրջանառության կարգավորման մասին» օրենքի ընդունմամբ, որը դեռևս ուժի մեջ չի մտել:
2. Նախագծի 1-ին կետով հաստատվող կարգով (այսուհետ՝ Կարգ) առաջարկում ենք սահմանել Կարգի 3-րդ կետի 1-ին ենթակետում նշված դիմումի ձևը: 
3. Կարգի 3-րդ կետի 6-րդ ենթակետի համաձայն՝ թղթային հաշվառման համար ներառվում են պետական տուրքի վճարման անդորրագիրը (անդորրագրերը)` «Պետական տուրքի մասին» օրենքով սահմանված կարգով և չափով: Վերոգրյալի կապակցությամբ անհրաժեշտ է նշել, որ եթե խոսքը վերաբերում է քաղաքացիական և ծառայողական զենքերի հաշվառման համար սահմանված պետական տուրքին, ապա ոչ «Պետական տուրքի մասին» օրենքում, ոչ էլ «Պետական տուրքի մասին» օրենքում փոփոխություններ կատարելու մասին» 2022 թվականի հոկտեմբերի 5-ի ՀՕ-379-Ն օրենքում (ուժի մեջ է մտնելու «Զենքի շրջանառության կարգավորման մասին» օրենքն ուժի մեջ մտնելու օրվանից) առկա չեն քաղաքացիական և ծառայողական զենքերի հաշվառման համար սահմանված պետական տուրքի վերաբերյալ դրույթներ:
 4․ Կարգի 13-րդ կետի համաձայն՝ իրավաբանական և ֆիզիկական անձանց կողմից ձեռք բերվող զենքն օրենքով սահմանված ժամկետներում ենթակա է էլեկտրոնային հաշվառման Հայաստանի Հանրապետության ոստիկանության համապատասխան տարածքային ստորաբաժանման կողմից: Առաջարկում ենք հստակեցնել, թե որ օրենքով է սահմանված էլեկտրոնային հաշվառման ժամկետը, քանի որ «Զենքի շրջանառության կարգավորման մասին» օրենքում նշված դրույթ առկա չէ: 


	1․ Ընդունվել է։
2․  Ընդունվել է։ 

3․ Չի ընդունվել։ 
Խոսքը վերաբերում է զենք ձեռք բերելու, պահելու և կրելու թույլտվության պետական տուրքի վճարման անդորրագրին։

4․ Ընդունվել է։
․

	                                                   11. Գլխավոր դատախազություն
	22․02․2023թ. 

	
	      N 02/20․4/3255-2023

	Նախագծի հավելվածով հաստատվելիք կարգի 10-րդ կետի համաձայն՝ Պետական ռազմականացված կազմակերպությունները պարտավոր են քաղաքացիական ու ծառայողական զենքը և դրա փամփուշտները հաշվառել սահմանված նմուշի փաստաթղթերի հիման վրա, որոնց վարման ցանկը, ձևն ու կարգը որոշվում են համապատասխան պետական ռազմականացված կազմակերպությունների նորմատիվ իրավական ակտերով:
«Նորմատիվ իրավական ակտերի մասին» օրենքի 2-րդ հոդվածի համաձայն՝  նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ, որը պարունակում է վարքագծի պարտադիր կանոններ անորոշ թվով անձանց համար, իսկ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:

   Նշվածի հիման վրա՝ առաջարկում ենք Նախագծի հավելվածով հաստատվելիք կարգի 10-րդ կետում «պետական ռազմականացված կազմակերպությունների նորմատիվ իրավական ակտերով» արտահայտությունը փոխարինել «պետական ռազմականացված կազմակերպությունների ներքին իրավական ակտերով» բառերով՝ հիմք ընդունելով այն հանգամանքը, որ խնդրո առարկա փաստաթղթերը (պետական ռազմականացված կազմակերպությունների ներսում սահմանված նմուշի փաստաթղթերի վարման ցանկը, ձևն ու կարգը սահմանող) իրենց բնույթով ներքին իրավական ակտեր են: 


	  Ընդունվել մասամբ։ 

«Զենքի շրջանառության կարգավորման մասին» օրենքի 5-րդ հոդվածի 9-րդ մասով նախատեսված է, որ պետական ռազմականացված կազմակերպություններում ծառայողական զենքի շրջանառության կարգը սահմանում է Կառավարությունը:

Հակասություններից խուսափելու համար նախագծի 10-րդ կետը հանվել է։
Միաժամանակ, առանձին նախագծով նախատեսվում է կարգավորել պետական ռազմականացված կազմակերպությունների զենքի հաշվառման կարգը։



 ՀՀ ՈՍՏԻԿԱՆՈՒԹՅՈՒՆ

